
Oqaatsinut politikki pillugu Inatsisartut inatsisissaattut siunnersuut 

pillugu

Kultureqarnermut, Ilinniartitaanermut. Ilisimatusarnermut Ilageeqarnermulu 
ataatsimiititalip

ILASSUTITUT ISUMALIUTISSIISSUTAA

Inatsisissatup siunnersuutip pingajussaaneerneqarnissaanut tunniunneqartoq

Kultureqarnermut,  Ilageeqarnermut,  Ilinniartitaanermut,  Ilisimatusarnermut 
Ilageeqarnermullu ataatsimiititaliaq suliarinninnermini ukuninnga inuttaqarpoq:

Harald Bianco, Inuit Ataqatigiit 
Debora Kleist, Inuit Ataqatigiit
Andreas Uldum, Demokraatit
Malik Berthelsen, Siumut
Knud Kristiansen, Atassut

Siunnersuutip  aappassaaneerneqarnerani  Ataatsimiititaliap  inassutigaa  siunnersuut 
ataatsimiititaliami  nutaamik  suliarineqassasoq  siunnersuutip  pingajussaaneerneqarnissaa 
sioqqullugu siunnersuutip aningaasatigut tunngasortai Naalakkersuisunut akissuteqaatiminni 
itisiliinissaat ataatsimiititaliap isumaqatigiittup piumasarimmagu, kiisalu oqaatsinut politikki 
unioqqutinneqassagaluarpat qanoq ittumik pineqaatissiissoqassanersoq ilanngullugu. Kiisalu 
naggataatigut  siunnersuummut  allannguutissatut  siunnersuummik  Naalakkersuisut 
saqqummiusseqqullugit ataatsimiititaliamit qinnuigineqarput.

Tassunga  atatillugu  siunnersuutip  pingajussaaneerneqarnissaanut  Ataatsimiititaliap 
Naalakkersuisunut  ilaasortaq Mimi  Karlsen  isumasioqatigiinnissamut  aggersarpaa. 
Ataatsimiititaliap  isumasioqatigiinnissamut  aggersaanera  Naalakkersuisullu  akissuteqaataat 
ilanngussatut 1-itut ilanngunneqarput.
 
Aningaasaqarnermut tunngasut
Siunnersuutip  aningaasaqarnikkut  kinguneqaatissai  pillugit  Naalakkersuisut 
akissuteqaatiminni ilisimatitsipput:

” Oqaatsit  pillugit  suliniutit  annertusarniarlugit  Naalakkersuisut  2011-mut  aningaasanut  
inatsisissatut  siunnersuummi  aningaasaliissutissanik  immikkoortitsiniarput.  
Aningaasaliissutit  2011-mut  2,2  millioner  kroniusut  ilaatigut  atorneqassapput  kalaallit  
oqaasiinik  ilinniartitsinermi  atugassanut.  Tamatuma  saniatigut  aningaasaliissutit  
atorneqassapput  kalaallit  danskillu  oqaasiinik  pikkorissaanerit  annertusarneqarnerannut,  
tuluit  oqaasiinik  ilinniariartornernut  aammalu  nutserisutut  ilinniarsimasut  
bachelorinngorniarnermut assingusumik ilinniarteqqinneqarnissaannut”.

Siunnersuut  taanna  akuerineqassagaluarpat  aammattaaq  aningaasaliissutini  UPA10/153-i 
ilaatinneqassasoq  isumasioqatigiinnermi  Naalakkersuisoq  Mimi  Karlsen  ilisimatitsivoq. 
UPA10/153 ima oqaasertaqarpoq:

Kalaallit  Nunaanni  oqaatsit  pisortatigoortut  innuttaasunit  kalaallisut  oqaaseqanngitsunit  
ilinniarneqarsinnaanngoqqullugit  ilinniutitigut  siuarsaasoqarnissaanik  Naalakkersuisut  
suliniuteqaqqullugit Inatsisartut aalajangiiffigisassaattut siunnersuut.

Tamanna  Ataatsimiititaliamit  tusaatissatut  tiguneqarpoq.  Taamaattorli  oqaatsit  aappaattut 
kalaallisut  ilinniartitsinissamut  atortussanik  ilinniusiorneq,  kalaallisut  danskisullu 
pikkorissartitsinernik  annertusaanerit  aammalu  tuluit  oqaasiinut  ilinniariartornerit 
salliutinneqartariaqartutut  taamaattumillu  nutserisutut  ilinniarsimasut 
bachelorinngorniarnissaanniit  pingaartinneqarnerummata  ataatsimiititaliamit  isigineqarmata 
tamanna Ataatsimiititaliap oqaatigissavaa. 

Siunnersuut  suliffeqarfinnut  pisariaqanngitsumik  aningaasartuutaasariaqanngimmat 
Ataatsimiititaliamit kissaatigineqanngilaq taamaattumillu oqaatsinut politikki pillugu inatsisip 
atuutilerfiata  kiisalu  suliffeqarfiit  oqaatsinut  politikki  pillugu  inatsisip  kapitali  2-a 
eqqortitsinerisa  nalaani  qaammatinik  sisamanik  ikaarsaariarfeqarnera  pitsaasutut 
isigineqarpoq.  Tamatuma  kingunerisaanik  Ataatsimiititaliamit  inassutigineqassaaq 
Naalakkersuisut  atuutsitsilerniarnermi  nakkutilliisussaatitaasutut  pissuserissaarnermik 
unioqqutitsinerillu  pillugit  ilitsersuilluartarumaartut  pineqaatissiinernik 
kinguneqartitsisinissanit salliutillugu.

Pineqaatissiinerit
Inatsisinik unioqqutitsinermi pineqaatissiissutit atuutsinneqarnissaat pillugit Naalakkersuisut 
akissuteqaatiminni ima allapput:

”…  siunnersuut  malillugu  taamaallaat  periarfissaammat  akiliisussanngortitaaneq.  
Akiliutigineqartussat annertussusissaannut apeqqutaassaaq ilaatigut unioqqutitsinerit qanoq  
ittuussusiat,  tamatumunnga  ilanngullugit  qanoq  sakkortutiginersut  aammalu  qanoq 
akulikitsiginersut.  Naalakkersuisut  periarfissaqanngillat  siumoortumik  tamanna 
erseqqissaavigissallugu”. 

Ataatsimiititaliamit  tamanna  tusaatissatut  tiguneqarpoq  suliassamillu  eqqartuussivinni 
aallartitsisoqassagaluarpat  Naalakkersuisut  ataatsimiititaliamut  ilisimatitsinissaat 
qinnutigineqarluni.

Allannguutissatut siunnersuut
Isumaliutissiissutissatut  siunnersuutip  aappassaaneerneqarnerani  Ataatsimiititaliap 
Naalakkersuisut  qinnuigai  allannguutissatut  siunnersuummik  saqqummiusseqqullugit 
ataatsimiititaliamit qulakkeerumaneqarmat:

”…  suliffeqarfiit  kikkut  tamarmik  ornittagaanni  ussassaarissagunik  
allagarsiissagunilluunniit,  taakkulu danskisuinnaq allanneqarsimappata aamma kalaallisut  
allanneqarsimasarnissaat  –  illuatungaanullu,  kiisalu  aamma  innuttaasunut  
qularnaarneqassasoq suliffeqarfinnit  ingerlatseqatigiiffinnillu allakkiat  oqaatsit  innuttaasut  
atugaat atorlugit allanneqarsimasassasut”. 

Naalakkersuisut aaqqiissutissatut periarfissanik marlunnik tikkuagaqarput:

Allagartalersuutini  ussassaarutinilu  oqaatsitigut  piumasaqaatit  pillugit  aalajangersaanissaq 
illuatungeriinnik  attuumassuteqartunik  kiisalu  suliffeqarfinniit  ingerlatseqatigiiffinniit 
inuuttaasunut  allakkatigut  saaffiginnissutinut  atatillugu  Nalakkersuisut 
isumaqatigiinniareernerisa  kingorna  inatsimmi  piginnaatitsinissamut  aalajangersakkanik 
ilanngussisoqarnissaa periarfissaasoq aaqqiissutissatut siullertut Naalakkersuisut oqaatigaat. 

Taamatut  aaqqiinerup  pitsaaqutaa  ilaatigut  inatsit  maannakkut  katersuunnermi 
akuersissutigineqarsinnaammat Naalakkersuisunut  ilaasortap  Mimi  Karlsenip 
isumasioqatigiilluni  ataatsimiinnermi  oqaatigaa.  Aningaasaqarnikkut  kinguneqaatissat 
ilisimaneqartussaanngimmata akornutaasinnaavoq. 

Siunnersuummut  allannguutissatut  siunnersuummik (oqaatsit  pillugit  inatsisip 
akuerineqarnerata  tamanna  kinguarsaratarsinnaava)  illuatungeriit  tusarniaavigereerlugit 
saqqummiussisoqarnissaa  imaluunniit  (kingusinnerusukkut)  immikkut  inatsimmut 

______________________
UPA2010/27
UKA2009/88
J.nr. 01.25.01/10FM-LABU-00027

3



16. maj 2010                                      UPA2010/27 
                                       UKA2009/88      

allannguutissatut  siunnersuummik  saqqummiussisoqarnissaa  aaqqiissutissat  aappaattut 
Naalakkersuisunut ilasortap Mimi Karlsenip periarfissaanerarpaa.

Naalakkersuisunut ilaasortaq Mimi Karlsen naapertorlugu allannguutissatut kissaatigineqartut 
oqaatsit pillugit inatsimmut inatsimmulluunniit allamut ilanngunneqarsinnaammata taamatut 
aaqqiineq  pitsaasuuvoq.  Kiisalu  aaqqiissutissat  taakku  nutaamik  tusarniaanissamik 
pisariaqartitsimmata  aningaasaqarnikkut  allatigullu  kingunerisassat 
ilisimaneqalersussaammata taamatut aaqqiineq kinguneqassaaq. 

Ataatsimiititaliap eqqarsaasersuutai
Ataatsimiititaliap kissaataanik naaperiaanermi allannguutissatut siunnersuummik suliaqarneq 
siunnersuutip  akuersissutigineqarnissaata  kinguartoorsinnaanera  pisinnaammat  tamanna 
Ataatsimiititaliamit akuerineqarpoq.

Soorlu  Naalakkersuisunit  tikkuarneqartoq  ataatsimiititaliap  kissaatai  allatut  iliorluni 
naaperiarneqarsinnaapput  Naalakkersuisut  susassaqarfimmi  Ataatsimiititaliamit 
nalimmassarneqarusuttumi  peqqussutitut  ilusilerlugu  malittarisassanik  aalajangersaanikkut 
imaluunniit kingusinnerusukkut inatsisiliornermik suliniuteqarnikkut.

Kingusinnersusukkut  inatsisiliornermik  sulinuteqarneq  Oqaatsinut  politikki  pillugu 
Inatsisartut  inatsisaannik  allannguutissatut  siunnersuutitut  iluseqarsinnaavoq  imaluunniit  
allagartalersuisarneq  pillugu  immikkut  inatsimmik  siunnersuutitut  iluseqarsinnaasumik  i.i. 
imaluunniit atuisunut tunngasuni inatsisip allanngortinneqarneratigut. 

Oqaatsinut  politikki  pillugu  Inatsisartut  inatsisaannik  akuersissutiginninneq  – 
kinguneqaatissat  naammattumik  qulaajarneqarsimappata  susassaqarfimmi  malittarisassanik 
aalajangersaanissamut  kissaateqarnissamut  Inatsisartut  pisinnaatitaaffiannik 
arsaanngikkaluarlugit  kingusinnerusukkut  inatsisiliornissamik  suliniuteqarneq  taamatut 
pitsaaquteqarsinnaavoq.

Inassuteqaatit
Ataatsimiititaliami  amerlanerussuteqartut  Inuit  Ataqatigiinneersut,  Demokraatineersut 
Atassummeersullu siunnersuut pillugu ima oqaaseqaateqarput:

Ataatsimiititaliami  sulineq  tunngavigalugu  siunnersuutip  sinaakkutitut  isikkoqarnera 
immikkut  ersarissassallugu  amerlanerussuteqartut  isumaqarput.  Nalimassaanissaq  suli 
pisariaqartinneqassappat  oqaatsinut  politikkimi  sammisani  arlaqartuni  tigussaasunik 
aalajangersagaqanngimmat  siunnersuutikkut  aalajangersaasoqannginngitsoq 

amerlanerussuteqartut  isumaqarput.  Matumani  assersuutaasinnaapput  kikkut  tamarmik 
takusinnaasaannik piseqqusaarutinik  allagartalersuutit.  Taamaattoq una inatsit  aqqutigalugu 
kalaallit oqaasiisa qulakkeerneqarnissaannut alloriarnerummat  angisooq tassami matuminnga 
siunnersuummik akuersissutiginninnermi Inatsisartut  siunissami oqaatsinut politikki pillugu 
suliniutinik nutaanik aallartitsinissaannut akornusiisussaanngimmat  amerlanerussuteqartunit 
pingaartinneqarmat  amerlanerussuteqartut  naammagisimaarpaat.  Amerlanerussuteqartunit 
naatsorsuutigineqarpoq  ataatsimiititaliap  isummersuutai  Naalakkersuisut  sulinerminni 
ilanngukkumaaraat  tamannalu  tunngavigalugu  ukiuni  tulliuttuni  suliniutissanik  suli  allanut 
piareersarluareernikkut siunnersuutinik saqqummiussisoqarumaartoq.

Inatsisissatut  siunnersuut  pineqartoq  1.  januar  2010-imi  atuutilersussatut 
naatsorsuutigineqartoq  ukiaanerani  ataatsimiinnermi  saqqummiunneqarpoq.  UPA10-imut 
siunnersuummik  inaarutaasumik  suliarinninnissap  kinguartinneqarnerata  kinguneraa 
allannguutissatut  siunnersuummik saqqummiinissamut  pisariaqartitsilerneq  tamatumalu 
kinguneraa inatsisip atuutilerfissaata qaammatinik arfinilinnik kinguaattornera.

Ataatsimiititaliami  amerlanerussuteqartut  qulaani  taaneqartut  Inuit  Ataqatigiinneersut, 
Demokraatineersut  Atassummeersullu  tassunga  naapertuuttumik  matumuuna 
allannguutissatut siunnersuummik saqqummiussaqarput. Allannguutissatut siunnersuut uunga 
isumaliutissiissummut ilangussaq 2-itut ilanngunneqarpoq.

Ataatsimiititaliami amerlanerussuteqartut   Inuit Ataqatigiinneersut, Demokraatineersut   
Atassummeersullu   allannguutissatut  siunnersuut saqqummiunneqartoq kiisalu inatsisissatut   
siunnersuut ilusimisut iluseqartoq akuersissutigineqartussatut   inassutigaat.  

Ataatsimiititaliami ikinnerussuteqartup Siumumeersup   ataani oqaaseqaatit allassimasutut   
tunngavigalugit   siunnersuut itigartinneqassasoq     inassutigaa.  

Ikinnerussuteqarluni Siumumiit oqaaseqaat.

Inatsisartut  tassaavugut  naalakkersuisunut  suliakkiissummik  inatsisinnaasut.  Suliassatta 
pingaarnerit ilagaat qulakkeerniassallugu naalakkersuisut pitsaasumik inanneqarnissaat.
Oqaatsitta  pisortatigoortunngonerani  maanna  naalakkersuisut  oqaatsivut  pillugit 
politikkissamik saqqummiussaat Siumup akuersaanngilaa, makku peqqutigalugit:

Siullertut:
Aappassaaneerneqarnissaanut  Siumumit  oqariartuuterput  soorlu  aamma  ataatsimiititaliaq 
tamakkiisoq  taamak  isumqartoq,  tassalu  pingajussaaneerneqartinnagu  inatsisissaq  taamatut 
isikkoqartilluni  akuerineqarsinnaanngitsoq.  Maanna  amerlanerussuteqartut  allatut 

isumaqalerput  Siumulli  isummaminik  allanngortitsinngilaq  isumaqartuaratta  politikkissaq 
taamatut isikkulik akuersaarneqarsinnaangitsoq.

Aappaattut:
Innuttaasunit  oqallisigitinneqarnerani  amingarineqaqaaq  minnerunngitsumillu 
allannguuteqartariaqarneranik oqariatuutit erseqqissut isiginiarneqannginnerat peqqutigalugu.

Pingajuattut:
Kalallit  kalaallisut  oqalussinnaanngitsut  annertuumik  politikkissaq  amingaralugu 
oqariartuutaat tusaaniarneqanngimmat.

Sisamaattut:
Oqaatsinut  politikkissap  aappassaaneernissaa  pingajussaaneernissaalu 
kinguartinneqarsimavoq  aaqqitassat,  isummersuutissat  allannguutissallu 
inissaqartinniarlugillu  piffissaqarfiginiarlugit.  Innuttaasut  oqariartuutaat  aammalu 
allannguutissatut siunnersuutaat tusaaneqarani ilanngunneqanngillat.

Tallimaattut:
Aningaasaliissutiginiarneqartut  2,2  mio.kr.  ilumut  matussutissatut  naammannersut 
qularnartoqartikkatsigit.  Naalakkersuisummi  paasissutissiissutigimmagu  qulequttanut 
assigiinngitsunut 3-nut atorniarneqartut.

Siumup  sakkortuumik  oqaatigissavaa  Naalakkersuisooqatigiit  Kalaallit  Oqaatsivut  pillugit 
taama  piulluanngitsigisumik  tamakkiinngitsigisumillu  politikkiliornerat  massa  maanna 
Namminersornermi  katersuuffik  aammalu  akulerutsitsinissamut  sakkussaq  pingaarneq 
kusananngitsumik inernilerneqarmat.

Tunngavilersuutivut  oqaatigereerlugit  oqaatsinut  politikkissaq  taamatut  isikkoqartillugu 
Siumup itigartippaa.

Taama  oqaaseqaateqarluni  inatsisissatut  siunnersuut  Ataatsimiititaliap 
pingajussaaniigassanngortippaa.

Harald Bianco

Debora Kleist Andreas Uldum

Malik Berthelsen Knud Kristiansen

KALAALLIT NUNNAANNI  NAMMINERSORLUTIK OQARTUSSAT - GRØNLANDS SELVSTYRE 


Inatsisartut
Inatsisartut Allattoqarfiat 


Inatsisartut
Bureau for Inatsisartut


Kultureqarnermut, Ilinniartitaanermut, Ilisimatusarnermut
Ilageeqarnermullu Naalakkersuisoq
Mimi Karlsen
Maani


Kultureqarnermut,  Ilinniartitaanermut,  Ilisimatusarnermut 
Ilageeqarnermullu  Ataatsimiititaliamik  ulloq  7.  maj  nal.  17 
ataatsimiittarfik 2-imi isumasioqateqarnissamut aggeqqusissut 


Kultureqarnermut, Ilinniartitaanermut, Ilisimatusarnermut Ilageeqarnermullu 
Ataatsimiititaliap  UPA10/27-ip  -  Oqaatsinut  politikki  pillugu  inatsit  - 
aappassaaneerneqarnissaanut  isumaliutissiissummini  Naalakkersuisut 
qinnuigaat  pissutsit  assigiinngitsut  erseqqissaateqarfigeqqullugit,  kiisalu 
inatsisissatut siunnersuummut allannguutissatut siunnersuuteqaqqullugit. 


Inatsisissatut siunnersuutip aappassaaneerneqarnissaanut ataatsimiititaliap 
isumaliutissiissutaanut  Naalakkersuisut  akissuteqaataat  tunngavigalugu 
Ataatsimiititaliap  kissaatigaa  Naalakkersuisoq  Mimi  Karlsen 
isumasioqatiginiarlugu  inatsisissatut  siunnersuut 
pingajussaaneerneqartinnagu.


Allannguutissatut siunnersuut
Ataatsimiititaliap Naalakkersuisut allannguutissatut siunnersuuteqaqqullugit 
qinnuigai,  ataatsimiititaliap  inatsisissatut  siunnersuut 
pingajussaaneerinnittoqartinnagu isummerfigisinnaaniassammagu.


Ataatsimiititaliap  allannguutissatut  siunnersuutikkut  qularnaarniarpaa 
suliffeqarfiit  kikkut  tamarmik  ornittagaanni  ussassaarissagunik 
allagarsiissagunilluunniit,  taakkulu  danskisuinnaq  allanneqarsimappata 
aamma  kalaallisut  allanneqarsimasarnissaat  –  illuatungaanullu,  kiisalu 
aamma  innuttaasunut  qularnaarneqassasoq  suliffeqarfinnit 
ingerlatseqatigiiffinnillu  allakkiat  oqaatsit  innuttaasut  atugaat  atorlugit 
allanneqarsimasassasut. 


Naalakkersuisut  akissuteqaamminni  tikkuarpaat  manna 
periarfissaasinnaasoq (”Periarfissaq 1”):


Dato: 5. maj 2010
Sags.nr. 01.39.01.04 


Inatsisartut 
Allattoqarfiat Bureau 
for Inatsisartut
Postboks 1060
3900 Nuuk
Oq/tel +299 34 50 00
Fax +299 32 46 06
inatsisartut@inatsisartu
t.gl
www.inatsisartut.gl

”Periarfissaasinnaavoq  siunnersuummut  allannguutissatut  siunnersuummi 
ilanngunneqarsinnaammat,  Naalakkersuisut  pisinnaatinneqassasut 
suliffeqarnermi  kattuffiit  susassaqartullu  attuumassutillit  allat 
isumasioqatigalugit,  erseqqinnerusunik  malittarisassaliorsinnaanermut 
allagartalersuutini  ussassaarutinilu  kiisalu  suliffeqarfinniit 
ingerlatseqatigiiffinniillu  innuttaasunut  saaffiginnissutini  oqaatsitigut 
piumasaqaataasinnaasut pillugit”.


Naalakkersuisut akissuteqaammi kingusinnerusupput allapput  periarfissaq 
alla (”Periarfissaq 2”) tassaasinnaasoq:


”Ataatsimiititaliamit  kissaatigineqartut  anguniarlugit  periarfissat  allat 
tassaasinnaapput,  kingusinnerusukkut peqqissaartumik misissuereernermi 
tusarniaareernermilu  oqaatsit  pillugit  inatsisissamut  allannguutissamik 
siunnersuummik  saqqummiussinissaq,  imaluunniit  apeqqutit  pineqartut 
pillugit immikkut inatsisissatut siunnersuummik saqqummiussaqarneq”. 
 
Ataatsimiititaliap  periarfissaq  kingulleq  imatut  paasisariaqarpaa, 
taamaaliortoqassappat  taava  inatsisip  atuutilerfissaa 
kinguartinneqartariaqassasoq. 


Apeqqut 1:
”Periarfissaq 1” atorneqassappat tamatumani iluaqutissat ajoqutissallu suut 
Naalakkersuisunut  ilaasortap  takusinnaavai?  Tassunga  atatillugu 
kissaatigineqarpoq  ilisimatitsissutigineqassasoq  Naalakkersuisunut 
ilaasortaq  qanoq  iliuuseqarniarnersoq  suliffeqarnermi  kattuffiit 
isumaqatigiissuteqarfigineqarsinnaanngippata  imaluunniit 
paasinarsissagaluarpat  isumaqatigiiniarnerit  sivisullutilluunniit 
imaannaanavianngitsut. 


Apeqqut 2:
”Periarfissaq 1” atorneqassappat tamatumani iluaqutissat ajoqutissallu suut 
Naalakkersuisunut  ilaasortap  takusinnaavai?  Tassunga  atatillugu 
kissaatigineqarpoq  ilisimatitsissutigineqassasoq  misissuinerit 
tusarniaanerillu  taaneqartut  qanoq  sivisutiginissaat 
naatsorsuutigineqarsinnaanersoq.  Ilanngullugu  kissaatigineqarpoq 
ilisimatitsissutigineqassasoq  Naalakkersuisunut  ilaasortaq  qanoq 
iliuuseqarniarnersoq  tusarniaanermut  atatillugu  inatsisilerinikkut, 
aningaasaqarniarnikkut  ulluinnarniluunniit  atuutsitsinikkut  siunnersuutip 
timitalerneqarnissaanut  aporfiusinnaasunik  pingaarutilinnik 
uparuaasoqassagaluarpat? 


Apeqqut 3:
Eqqortumik  paasinninnerua  misissuinerit  tusarniaanerillu  taaneqartut 
taakkulu  tunngavigalugit  allannguutissatut  siunnersuusiorneq  imminni 

siunnersuutip  pingajussaaneerneqarnissaanik  maannakkuugallartoq 
kinguartitsissammata?


Apeqqut 4:
Periarfissat taaneqartut marluk arlaat sorleq Naalakkersuisunut ilaasortap 
orniginartinneruaa?


Aningaasaqarnikkut pissutsit
Kultureqarnermut, Ilinniartitaanermut, Ilisimatusarnermut Ilageeqarnermullu 
Ataatsimiititaliap oqaatsinut  politikki  pillugu  inatsisissamut 
isumaliutissiissummi  uparuarpaa,  siunnersuummi  taaneqaraluartutut 
siunnersuutip  aningaasaqarniarnikkut  kinguneqartussaannginneranik 
oqarneq piviusorsioranilu akisussaassuseqanngitsuliornerusoq. 


Naalakkersuisut  akissuteqaamminni  isuma  tamanna  akueraat 
nangissutitullu ilisimatitsissutigalugu 2011-mut aningaasanut inatsisissamut 
siunnersuummi  siunertanut  makkununnga  2,2  mio.  kr.-inik 
immikkoortitsisoqarnissaa qinnuteqaatigineqassasoq:


A.  Kalaallit  oqaasiinik  atuartitsinermut  atortussanik 
sanaartorneq
B.  Kalaallit  danskillu  oqaasiinik  pikkorissartitsisarnernik 
amerlisaaneq
C. Oqaatsinik atuarfinni tuluttut ilinniarneq
D.  Nutserisunik  ilinniagartuutut  qaffasissulimmik 
ilinniartitseqqittalernermik pilersitsineq. 


Apeqqut 5:
Kalaallit  oqaasiinik  ilinniartitsinermut  atortussanik  sanaartorneq 
siuarsarniarlugu  suliniutinik  aallartitseqqullugit  Naalakkersuisut 
peqquneqarnissaannik  siunnersuutip  UPA10/153-ip  (naatsorsuutigisamik) 
akuersissutigineqarnissaa  tunngavigalugu  Naalakkersuisut 
suliniutissaannut imm. A-mi suliniut sutigut assigiinngissuteqarpa?
Tassunga  ilanngullugu  kissaatigineqarpoq  ilisimatitsissutigineqassasoq 
imm.  153 akuersissutigineqassappat  kalaallit  oqaasiinik  ilinniartitsinermut 
atortussanik  suliaqarnissamut  aningaasaliissutinik  amerlanerusunik 
Naalakkersuisut immikkoortitsiniarnersut? 


Apeqqut 6:
Suliniut  imm.  D-mi  taaneqartoq  oqaatsinut  politikki  pillugu  inatsimmut 
sutigut  attuumassuteqarpa?  Ataatsimiititaliaq  isumaqarneruvoq  suliniut 
immikkut  ittumik  ilinniartitaanikkut  qaffassaaniarnermut  tunnganerusutut 
isigineqartariaqartoq,  taamaattumillu  oqaatsinut  politikki  pillugu  inatsisip 
timitalerneqarnissaanut  immikkut  aningaasaliissutinit 
aningaasalersorneqartariaqarani.
Tassunga  ilanngullugu  kissaatigineqarpoq  ilisimatitsissutigineqassasoq 
suliniutip  imm.  D-mi  taaneqartup  oqaasertalersorneqarnerani 

Naalakkersuisoqarfimmut  AIS11-mi  aningaasatigut  killiliussassat 
qaffanneqarnissaannik kissaateqarneq isumaliutinut ilaasimanersoq? 


---------------------


Kultureqarnermut, Ilinniartitaanermut, Ilisimatusarnermut Ilageeqarnermullu 
Ataatsimiititaliap  anguniagarivaa  isumasioqatigiinneq  sapinngisamik 
annertunerpaamik  Naalakkersuisunut  ilaasortap  Ataatsimiititaliallu 
akornanni  naalakkersuinikkut  oqallinnertut  ingerlanneqassasoq  – 
minnerunngitsumik pingaarnersiuilluni tulleriiaarinerit anguniakkallu pillugit. 
Oqaasiinnakkut  saqqummiussinermi  sapinngisamik  najoqqutaqarani 
oqaaseqarneq atorneqartariaqarpoq.


Kultureqarnermut, Ilinniartitaanermut, Ilisimatusarnermut Ilageeqarnermullu 
Ataatsimiititaliap  ilanngullugu  kissaatigaa  isumasioqatigiinnermut 
nangissutitut  qulaani  apeqqutigineqartut  pillugit  kalaallisullu  danskisullu 
allakkiamik  tigusaqarnissani.  Atortussat  isumasioqatigiinnerup 
kinguninngua  qarasaasiakkut  annl@inatsisartut.gl-imut 
nassiuteqquneqarput.


Isumasioqatigiinnissamut  oqaasissat  allareerlugit  nassarneqassappata 
taakkua danskisuui isumasioqatigiinnerup aallartinnerani Kultureqarnermut, 
Ilinniartitaanermut,  Ilisimatusarnermut  Ilageeqarnermullu  Ataatsimiititaliap 
oqaluttaanut tunniuteqquneqarput.


Ikinngutinnersumik inuulluaqqusillunga


Harald Bianco
Ataatsimiititaliaq sinnerlugu



mailto:annl@inatsisartut.gl

Kultureqarnermut, Ilinniartitaanermut, Ilisimatusarnermut Ilageeqarnermullu 
Naalakkersuisoq
Medlem af Naalakkersuisut for Kultur, Uddannelse, Forskning og Kirke


Inatsisartut allattoqarfiat
Kultureqarnermut, Ilinniartitaanermut,
Ilisimatusarnermut Ilageeqarnermullu
Ataatsimiititaliaq
 
 


Kultureqarnermut,  Ilinniartitaanermut,  Ilisimatusarnermut  Ilageeqarnermullu 
Ataatsimiititaliamik tallimanngorneq 7. maj 2010 isumasioqateqarneq


Apeqqut 1:
”Periarfissaq  1”  atorneqassappat  tamatumani  iluaqutissat  ajoqutissallu  suut 
Naalakkersuisunut  ilaasortap  takusinnaavai?  Tassunga  atatillugu  kissaatigineqarpoq 
ilisimatitsissutigineqassasoq  Naalakkersuisunut  ilaasortaq  qanoq  iliuuseqarniarnersoq 
suliffeqarnermi  kattuffiit  isumaqatigiissuteqarfigineqarsinnaanngippata  imaluunniit 
paasinarsissagaluarpat isumaqatigiiniarnerit sivisullutilluunniit imaannaanavianngitsut. 


Akissut:
Periarfissaq 1.
Iluaqutissat:


- Inatsisissatut siunnersuut inatsisissatut sinaakkusiisussatut suli pissuseqas-
saaq.


- Suliffeqarnermi  kattuffiit  susassaqartullu  attuumassutillit  allat  pisinnaatit-
sissummik aalajangersakkap atorneqarnerani tusarniaavigineqassapput.


- Pisinnaatitsissummik aalajangersagaq atorneqarpat suliffeqarnermi kattuffiit 
susassaqartullu attuumassutillit allat aningaasaqarnikkut piviusunngortitsini-
arnikkullu kingunerisassat pillugit tamakku pillugit aalajangersagaalertussa-
nut  isummaminnik  saqqumiussissapput,  tamakkualu  atuutilersinneqarnis-
saannut peqataassallutik.


- Aalajangersaganngortussat  aaqqissuunneqarnissaat  piffissaqarfigineqas-
saaq, suliffeqarfinnut mikinerusunut atorsinnaasunngornissaa naleqquttuus-
salluni.


- Aalajangersaganngortussani  oqaasertassat  tusarniaaffigineqartut 
peqatigalugit toqqarlugit oqaasertalersorneqassallutik.


- Inatsisissatut siunnersuutip akuerineqarnissaa periarfissinneqassaaq.


Ajoqutissat:
- Inatsissatut  siunnersuutip  akuersissutigineqarnerani  aningaasatigut  kingu-


nerisassai  ilisimaneqassanngillat.  Tamatumunnga  atasumik  nalilersorne-
qarsinnaavoq pisinnaatitsissummik aalajangersagassaq malinneqarsinnaa-
sutut  imaluunniit  pinngitsoorani  malitassatut  oqaasertalerneqassanersoq. 
Malinneqarsinnaasutut  oqaasertalerneqarnissaa  iluarinarneruvoq,  tassami 
aalajangersakkat  erseqqinnerusumik  aalajangerneqarsinnaassapput  aala-
jangersakkat  atuutilernissaannut  atasumik  aningaasaqarnikkut  kinguneris-
sassat eqqarsaatigalugit. Kingusinnerusukkut inatsimmut allannguutissamik 


7. maj 2010
Sagsnr. 2009-014603


Dok. Nr. 372226


Postboks 1029 
3900 Nuuk 


Tlf: +299 34 50 00 
Fax:+299 32 20 73 


Email: kiiin@nanoq.gl
www.nanoq.gl

Inatsisartut  saqqummiussaqarsinnaassapput,  aningaasaqarnikkut  kingune-
risassat paasisaqarfigineqariissammata. 


Suliffeqarnermi kattuffinnik susassaqartunillu attuumassutillinik allanik isumaqatiginnin-
niarnerit aalajangersakkat imarisassaat pillugit erseqqissumik isumaqatigiiffiunngippata, 
Naalakkersuisut  suli  periarfissaqassapput  pisinnaatitsinermik  aalajangersakkap  iluani 
erseqqinnerusumik aalaajangersagaliornissamut. Kisiannili isumaqatiginniarfissat peqa-
tigalugit isumaqatigiissinnaanissaq tamatigut orniginarneruvoq, taamaaliornikkut aamma 
siunnersuut politikkikkut tapersersorneqarsinaassammat.


Suliffeqarnermi kattuffiit  susassaqartullu attuumassutillit  allat Naalakkersuisunit isuma-
qatigiissuteqarfigineqarsinnaassanngippata, Naalakkersuisuniit ataatsimiititaliaq ilisima-
tinneqassaaq, naliliiffigisariaqalissammat inatsimmut allannguutissatut siunnersuuteqar-
toqassanersoq. 


Apeqqut 2:
”Periarfissaq  1”  atorneqassappat  tamatumani  iluaqutissat  ajoqutissallu  suut 
Naalakkersuisunut  ilaasortap  takusinnaavai?  Tassunga  atatillugu  kissaatigineqarpoq 
ilisimatitsissutigineqassasoq  misissuinerit  tusarniaanerillu  taaneqartut  qanoq 
sivisutiginissaat  naatsorsuutigineqarsinnaanersoq.  Ilanngullugu  kissaatigineqarpoq 
ilisimatitsissutigineqassasoq  Naalakkersuisunut  ilaasortaq  qanoq  iliuuseqarniarnersoq 
tusarniaanermut  atatillugu  inatsisilerinikkut,  aningaasaqarniarnikkut  ulluinnarniluunniit 
atuutsitsinikkut siunnersuutip timitalerneqarnissaanut aporfiusinnaasunik pingaarutilinnik 
uparuaasoqassagaluarpat? 


Akissut:
Periarfissaq 2
Iluaqutitssat:


- Allannguutissatut  siunersuummik  saqqumiussisoqarsinnaavoq  imaluunniit 
immikkut inatsisissamik saqqummiussisoqarsinnaavoq allagartalersuisarneq 
ussassaarusiortarnerlu   kiisalu  suliffeqarfinniit  piginneqatigiinniillu 
allakkatigut saaffiginnissutit pillugit.


- Allannguutissat  Inatsisartut  inatsisaannut  ilaatinneqarnissaannik 
ataatsimiititaliat kissaataat naammassineqassagaluarpoq. 


Ajoqutissat:
- Inatsisissatut siunnersuut inatsisitut sinaakkutaasutut isikkoqarunnaassaaq, 


taamaattumik  paragraffit  siunertanik  imaqartut  kiisalu  nalinginnaasumik 
oqaaseqaatit  naleqqussartariaqalernissaat  pisariaqassaaq,  periarfissaq  2 
piviusunngortinniarneqassappat.


- Pingajussaaneerinninnissaq  kingusinnerusukkut  Inatsisartut  katersuunne-
ranni  pisariaqalissaaq,  periarfissaavorli  aamma  inatsisissatut  siunnersuut 
maannakkutut  isikkoqartillugu  akuersissutiginissaa.  Taamaattoqassappat 
ataatsimiititaliap kissaatigisai anguniarlugit  kingusinnerusukkut inatsisissap 
akuersissutigineqartup allaannguutissaatut siunnersuummik saqqumiussiso-
qartariaqassaaq  imaluunniit  immikkut  inatsisissamut  siunnersuummik 
saqqummiussisoqartariaqassalluni.

Periarfissami  2-mi  tusarniaanissamut  piffissaritinneqartussaq  minnerpaamik  sapaatit 
akunnerinik  tallimanik sivisussuseqassasoq naatsorsuutigineqassaaq, kiisalu piffissa-
mik atuiffiussussatut naatsorsuutigineqassapput tusarniaanermi akissutigineqartut ilan-
ngunneqarnissaat,  siunnersuutip  inatsisiliornikkut   misissorneqarnissaa,  kiisalu  ilan-
ngunneqartunik  allannguutinillu  nutserinissaq.  Piffissamik  naatsorsuinermi  ilanngun-
neqanngillat suliffeqarnermi kattuffiit susassartullu attuumassutillit allat pisariaqartitaan-
nik misissuinissat. Aammalu piffissamik naatsorsuinermi ilanngunneqanngillat inatsisis-
satut  siunnersuutissap  oqaasertassaasa  suliarineqarnissaat,  siunnersuutip  kingune-
risassaanik  isummersuutit  tamatumunnga  ilanngullugit  aningaasaqarnikkut  kingune-
risassat kiisalu Naalakkersuisut namminneq malitassiaat ilaatigut imaqartut, Inatsisartut 
ukiaru katersuunnissaannut inatsisissatut siunnersuutit ilaatinniarneqartut kommuuninut 
tusarniaassutigalugit nassiunneqareersimassasut qaammatip majip aallartisimalernera-
ni. Periarfissaq 2 atorniarneqassappat Inatsisartut naatsorsuutigissavaat allannguutissa-
tut siunnersuut piaarnerpaamik aatsaat UPA2011-mut saqqummiunneqarsinnaammat.


Suliffeqarnermi kattuffinnik susassaqartunillu attuumassutillinik allanik isumaqatiginnin-
niarnerit aalajangersakkat imarisassaat pillugit erseqqissumik isumaqatigiiffiunngippata, 
Naalakkersuisut  suli  periarfissaqassapput  pisinnaatitsinermik  aalajangersakkap  iluani 
erseqqinnerusumik aalaajangersagaliornissamut. Kisiannili isumaqatiginniarfissat peqa-
tigalugit isumaqatigiissinnaanissaq tamatigut orniginarneruvoq, taamaaliornikkut aamma 
siunnersuut politikkikkut tapersersorneqarsinaassammat.


Suliffeqarnermi  kattuffiit  susassaqartullu  attuumassutillit  allat  Naalakkersuisunit  isu-
maqatigiissuteqarfigineqarsinnaassanngippata, Naalakkersuisuniit ataatsimiititaliaq ilisi-
matinneqassaaq,  naliliiffigisariaqalissammat  inatsimmut  allannguutissatut  siunnersuu-
teqartoqassanersoq. 


Apeqqut 3:
Eqqortumik  paasinninnerua  misissuinerit  tusarniaanerillu  taaneqartut  taakkulu 
tunngavigalugit  allannguutissatut  siunnersuusiorneq  imminni  siunnersuutip 
pingajussaaneerneqarnissaanik maannakkuugallartoq kinguartitsissammata?


Akissut:
Aap.


Apeqqut 4:
Periarfissat  taaneqartut  marluk  arlaat  sorleq  Naalakkersuisunut  ilaasortap 
orniginartinneruaa?


Akissut:
Periarfissat  taaneqartut  toqqarlugit  nalilersoreerlugit  Naalakkersuisunut  ilaasortaq isu-
maqarpoq  periarfissaq  1  orniginarnerusoq.  Ilaatigut  tunngavigineqarpoq,  soorlu 
apeqqummi 1-mi taaneqartoq, inatsisissatut siunnersuut inatsisissatut sinaakkusiisutut 
suli isikkoqassammat. Tamatuma saniatigut suliffeqarnermi kattuffiit susassaqartullu at-
tuumassutillit  allat  pisinnaatitsissumik  aalajangersakkap  atuutilernerani  tusarniaaffigi-
neqassapput. Soorunami tamanna aatsaat pisinnaavoq, aalajangersaasoqassappat ma-

linneqarsinnaasumik  imalimmik,  taamaaliornikkut  aningaasaqarnikkut  kingunerisassat 
naleqqutinngitsumik annertussuseqalissanngimmata.


Apeqqut 5:
Aningaasaqarnikkut pissutsit
Kultureqarnermut,  Ilinniartitaanermut,  Ilisimatusarnermut  Ilageeqarnermullu 
Ataatsimiititaliap  oqaatsinut  politikki  pillugu  inatsisissamut  isumaliutissiissummi 
uparuarpaa,  siunnersuummi  taaneqaraluartutut  siunnersuutip  aningaasaqarniarnikkut 
kinguneqartussaannginneranik  oqarneq  piviusorsioranilu 
akisussaassuseqanngitsuliornerusoq. 


Naalakkersuisut  akissuteqaamminni  isuma  tamanna  akueraat  nangissutitullu 
ilisimatitsissutigalugu 2011-mut aningaasanut inatsisissamut siunnersuummi siunertanut 
makkununnga 2,2 mio. kr.-inik immikkoortitsisoqarnissaa qinnuteqaatigineqassasoq:


A. Kalaallit oqaasiinik atuartitsinermut atortussanik sanaartorneq
B. Kalaallit danskillu oqaasiinik pikkorissartitsisarnernik amerlisaaneq
C. Oqaatsinik atuarfinni tuluttut ilinniarneq
D.  Nutserisunik  ilinniagartuutut  qaffasissulimmik 
ilinniartitseqqittalernermik pilersitsineq. 


Kalaallit  oqaasiinik  ilinniartitsinermut  atortussanik  sanaartorneq  siuarsarniarlugu 
suliniutinik  aallartitseqqullugit  Naalakkersuisut  peqquneqarnissaannik  siunnersuutip 
UPA10/153-ip  (naatsorsuutigisamik)  akuersissutigineqarnissaa  tunngavigalugu 
Naalakkersuisut suliniutissaannut imm. A-mi suliniut sutigut assigiinngissuteqarpa?
Tassunga  ilanngullugu  kissaatigineqarpoq  ilisimatitsissutigineqassasoq  imm.  153 
akuersissutigineqassappat  kalaallit  oqaasiinik  ilinniartitsinermut  atortussanik 
suliaqarnissamut  aningaasaliissutinik  amerlanerusunik  Naalakkersuisut 
immikkoortitsiniarnersut? 


Akissut:
Kalaallit  oqaasiisa ilinniartitsissutigineqarnissaannut atortussanik pilersitsiniarneq isigi-
neqassaaq aalajangiiffigisassatut siunnersuummut UPA2010/153-mut atasutut. Tamatu-
ma saniatigut maluginiarneqartariaqarpoq siunniunneqartut siunnersuutinut pineqartunut 
marlunnut matussusiisussaammata.


Ataatsimiititaliap apeqqutaanut Naalakkersuisut immikkoortoq 153 akuersissutigineqas-
sappat amerlanerusunik aningaasaliissuteqarnissamik pilersaaruteqarnersut, naalunaa-
rutigineqassaaq  Naalakkersuisut  siunnersuummut  amerlanerusunik  aningaasaliissu-
teqarnissamik maanakkuugallartoq pilersaaruteqanngimmata.


Apeqqut 6:
Suliniut  imm.  D-mi  taaneqartoq  oqaatsinut  politikki  pillugu  inatsimmut  sutigut 
attuumassuteqarpa?  Ataatsimiititaliaq  isumaqarneruvoq  suliniut  immikkut  ittumik 
ilinniartitaanikkut  qaffassaaniarnermut  tunnganerusutut  isigineqartariaqartoq, 
taamaattumillu  oqaatsinut  politikki  pillugu  inatsisip  timitalerneqarnissaanut  immikkut 
aningaasaliissutinit aningaasalersorneqartariaqarani.
Tassunga ilanngullugu  kissaatigineqarpoq ilisimatitsissutigineqassasoq suliniutip  imm. 
D-mi  taaneqartup  oqaasertalersorneqarnerani  Naalakkersuisoqarfimmut  AIS11-mi 

aningaasatigut  killiliussassat  qaffanneqarnissaannik  kissaateqarneq  isumaliutinut 
ilaasimanersoq? 


Akissut:
Immikkut  suliniutitut  isigineqarput  imm.  A,  B aamma C.  Imm.  D suliniutinut  atasutut 
isigineqassaaq.  Suliniutit imm. A, B, C aamma D soorunami aatsaat piviusunngorsin-
naapput  Inatsisartunit  2011-mut  Aningaasaqarnermut  inatsisissaq  taakkununngarpiaq 
tunngasutigut akuersissutigissappassuk.


Naalakkersuisut ataatsimiititaliap suliniutip imm. D-mi taaneqartup immikkut ittumik ilin-
niartitaanikkut qaffassaaniarnermut tunnganerusutut naliliinera isumaqatiginngilaat. Ilin-
niartitaanikkut qaffassaaniarnermut suliniutit arfineq marlunnik immikkut suliniuteqarfigi-
neqartunik siulliunneqartussanik immikkoortoqarpoq 2013-imi naammassineqartussatut 
naatsorsuutigineqartunik. Taakkununnga ilaanngilaq nutserisutut ilinniarneq, pingaartin-
neqarmata inuusuttut ilinniartitaanerat, pisinnaasanik qaffassaalluni pikkorissaanerit, illu-
liorneq inuillu najugassaannik sanaartorneq il.il.. Tamatuma saniatigut Naalakkersuisut 
isumaqarput nutserisutut ilinniarneq, konto 40.92.16, inatsisissatut siunnersuummut at-
tuumassuteqartorujussuusoq.


Inussiarnersumik inuulluaqqusilluta


Mimi Karlsen








16. maj 2010  UPA 2010/27


Allannguutissatut siunnersuut


uunga 


Oqaatsinut politikki pillugu Inatsisartut inatsisissaattut siunnersuummut


Kultureqarnermut, Ilinniartitaanermut, Ilisimatusarnermut Ilageeqarnermullu ataatsimiititaliami 
amerlanerussuteqartut Inuit Ataqatigiinneersut, Demokraatineersut Atassummeersullu 
pingajussaaneerinermut saqqummiunneqartoq.


§ 9-imut


1.  § 9 ima oqaasertalerneqassaaq:


” § 9. Inatsisartut inatsisaat ulloq 1. juli 2010 atuutilerpoq. 
  Imm. 2.  Suliffeqarfinni ataasiakkaani oqaatsinut politikki, tak. § 4, imm. 1, kingusinnerpaamik 
ulloq 1. oktober 2010 naammassineqareersimassaaq.”


Allannguutissatut siunnersuummut nassuiaatit


Naliginnaasumik naasuiatit 


Oqaatsinut  politikki  pillugu  Inatsisartut  inatsissaattut  siunnersuut  UKA  2009-imi 
siullermeerneqarpoq.  Aappassaaneerinninnissaq  UPA  2010-imut  kinguartinneqarpoq.  Tamatuma 
kingunerisaanik atuutsitsilernissamut aalajangersakkat allanngortinneqartariaqarput taamaanngippat 
inatsit kingumoortumik atuutsinneqalissammat.


Allannguutissatut siunnersuummi aalajangersakkanut ataasiakkaanut nassuiaatit


nr. 1-imut


Allannguutissatut  siunnersuutip  kinguneraa  inatsisip  atuutilerfissaata  1.  januar  2010-imiit  1.  juli 
2010-imut kinguartinneqara.


Aammattaaq  allannguutissatut  siunnersuutip  kinguneraa  suliffeqarfinni  ataasiakkaani  oqaatsinut 
politikkissap  naammassereernissaanut  piffissarititaasup 1.  april  2010-imiit  1.  oktober  2010-imut 
kinguartinneqarnera.


_____________________________                       
EM 2010/27
J.nr. 01.25.01/10FM-00027

